
Jonas      
 

Du häsch kein Bachelor, du häsch kein Master, du bisch au nid Professer  

Doch du lernsch üs wa wichtig isch: vo Härze gärn z ha – und da cha niemer besser. 

 

Bisch nid als Komiker uf de grosse Bühni im ganze Land z’ beschtune 

Doch du bringsch eim zum Lache zum Schmunzle und verbreitisch gueti Lune. 

 

Du bisch kein Stardesigner in New York, häsch keis Atelier z’ Paris 

doch du bisch kreativ und häsch din eigene Stil, machsch alls uf dini Art und Wiis. 

 

Bisch nid bim Rotary, nid bim Kivanis, oder susch ‘me Serviceclub debii 

doch du serviersch so gärn, du verwönsch eim, dass me gärn bi dir wett sii. 

 

Du bisch nid Millionär und häsch kei Villa, fahrsch kein Porsche, kein Jaguar 

doch Du träumsch vo dim Cabrio und ere schöne Frau uf em Näbesitz sogar. 

 

Du weisch so mängs genau, wes dir din Buch seit, du gsesch die Wält in Pink 

Du häsch de Muet, a das z glaube, was du wünschisch, gisch üs do demit en Wink. 

 

                           Möged all dini Träum in Erfülig go, 

                  und mög die Liebi, wo du gisch, zu dir zrugg cho! 

